
 ކިނބދިޫ ދއާިރާގެ މެނބްަރު މުޙއަްމދަު ނާޝިޒް{ ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ވާހަކަދެއްކެވުން:ރިޔާސަތުން 

ވަނަ ބއަްދަލވުުމަށް ހުރިހާ    11ވަނަ އަހަރަށް ލަފާކުރާ ދއަުލަތުގެ ބަޖެޓު ދިރާސާކުރާ ކޮމެޓީގެ    2022`.  

ކޮމެޓީން   ދިރާސާކުރާ  ބަޖެޓު  އޮތީ،  މި  އެޖެންޑާގައި  މއިަދުގެ  ދަންނވަަން.  މަރުޙަބާ  މެންބަރުންނަށް  އިއްޒަތްތެރި 

މިނި އެކިއެކި  ބޭއްވި،  އޮޑިޓާ  ބއަްދަލުވެ  އެމް.އެމް.އޭ،  އަދި  ބައްދަލވުުންތަކާއި  ބއޭވްުނު  މއުައްސަސާތަކާއެކު  ވަން 

އއިްޒަތްތެރި   މަޖިލީހުގައި  ރައްޔިތުންގެ  އަދި  ބއަްދަލވުުމާއި  ފިނޭންސްގެ  އޮފް  މިނސިްޓްރީ  އަދި  އޮފީސް  ޖެނެރަލް 

މެ އިއްޒަތްތެރި  ރިޢާޔަތްކޮށް  ކަންކަމަށް  ފާހަގަކުރއަވްާފައިވާ  ދއަުލަތުގެ  މެންބަރުން  އަހަރަށް   2022ންބަރުން  ވަނަ 

މެންބަރުންނަށް  އިއްޒަތްތެރި  މިހާރު  އަޅުގަނޑު  އެހެންވީމާ،  ނިންމުން.  ގޮތެއް  ގޮތުން  ގުޅޭ  ބަޖެޓާ  ލަފާކުރާ 

އަރވުަނީ   މި  ފުރުޞަތު  ފުރަތަމަ  އަޅުގަނޑު  ހުޅުވާލާނަން.   މެންބަރުއިއޒްަތްތެރި    ދާއިރގާެ  މަރަދޫފުރުޞަތަށް 

 ށް. ޝަރީފަ އިބްރާހީމް

 

  ދއެްކެވުން:ވާހަކަ ބަރު އިބްރާހީމް ޝަރީފްންމަރަދޫ ދާއިރާގެ މެ

އެ   އަދި  ޚިޔާލުފުޅުތަކަށް  ފާޅުކުރެއްވި  ފްލޯރގައި  މެންބަރުން  އިއްޒަތްތެރި  ގިނަ  މަޖިލީހުގެ  ރައްޔިތުންގެ  އާދެ! 

ތަރައްޤއީަށް އެންމެ އިސްކަންދޭ ތަރުތީބު ކަމަށް އިއޒްަތްތެރި  ބޭފުޅުން އެދިވަޑައިގެންނެވި ކަންކަމާއި އަދި ރއާްޖޭގެ  

ރަށަށް މުޅި   82މެންބަރުންނަށް ފނެވިަޑައިގެންނެވި ކަންތަކަށް ރިޢަޔަތްކޮށް އަޅުގަނޑު މި ހުށަހަޅާ ކަރުދާހގުައި މިވާ  

 ރުފިޔާ އިތުރުކުރުމަށް އަޅުގަނޑު ހުށަހަޅަން.  57،422،608ޖުމުލަ 

 

  އްކެވުން:ރިޔާސަތުން ވާހަކަދެ

 އަށް. މޫސާ ޢަބްދލުްޣަފޫރު މެންބަރު އިއްޒަތްތެރި ދާއިރާގެ  ހަނިމާދޫއަޅުގަނޑު މިހާރު ފުރުޞަތު މި އަރވުަނީ 

 

  ކަދއެްކެވުން: ވާހަ ބަރު ޢބަްދުލްޣަފޫރު މޫސާންހަނިމާދޫ ދާއިރާގެ މެ

 އެ ހުށަހެޅި ހުށަހެޅުމަށް އަޅުގަނޑު ތއާީދުކުރަން.    ޝަރީފް އިބްރާހީމްމަރަދޫ ދާއިރާގެ އިއޒްަތްތެރި މެންބަރު 

 

  ރިޔާސަތުން ވާހަކަދެއްކެވުން:

އަޅުގަނޑު މިހާރު އިތުރަށް ޕީ.އެސް.އައި.ޕީގެ އެއްވެސް ހުށަހެޅުމެއް އޮތްތޯ ބަލަން ފުރުޞަތު ހުޅުވާލާނަން. އިތުރު  

އިންވެސްޓްމަންޓު  ބޭފުޅަކު   ސެކްޓަރ  ޕަބްލިކް  ދަންނަވާލަނީ،  މި  ވޯޓަށް  މިހާރު  އަޅުގަނޑު  ނޭދޭތީ  ފުރުޞަތަކަށް 

ގޮތުގައި   ބަދަލުގެ  ގެންނަ  ހުށަހަޅއުވްާ،  ޝަރީފް  އިބްރާހީމް  މެންބަރުއިއްޒަތްތެރި    ދާއިރާގެ  މަރަދޫޕްރޮގްރާމަށް   

އެއީ  މސޫާ  ޢަބްދުލްޣަފޫރު  މެންބަރު  އިއްޒަތްތެރި   ދާއިރާގެ  ހަނިމާދޫ ހުށަހެޅުން،  ތއާީދުކުރައވްާފައިވާ  ރަށަށް   82 

މެންބަރުންނަށް    57.422608ޖުމުލަ   އިއްޒަތްތެރި  ހުށަހެޅުމަށް  މި  އަޅުގަނޑު  އިތުރުކުރުމަށް.  ރުފިޔާ  މިލއިަން 

އްޖެ. އަޅުގަނޑު މިހާރު ދެން ފެނވިަޑައިގަންނަވާ ގޮތަކަށް ވޯޓުދއެވްުމަށް ފުރުޞަތު ހުޅުވާލަން. )ވޯޓުދެއްވުން( ފާސްވެ 

ވަނަ އަހަރަށް ލަފާކުރާ ދއަުލަތުގެ ބަޖެޓުގެ މިނިވަން މއުައްސަސާތަކާ ގުޅޭ ގޮތުން    2022މި ފުރުޞަތު ހުޅުވާލަނީ  

ފުރުޞަތު   މިހާރު މި  އަޅުގަނޑު  ފުރުޞަތުދިނުމަށް.  ހުށަހެޅއުވްުމުގެ  ހުށހަެޅުމއެވްާނަމަ،  މެންބަރުންގެ  އިއްޒަތްތެރި 

 އަށް. ޢަބްދުލްމުޣުނީ މެންބަރުއިއޒްަތްތެރި  ދާއިރާގެ އުތުރު ނަދޫތިއަރވުަނީ 

 

  ކވެުން: ވާހަކަދއެް ބަރު ޢަބްދުލްމުޣުނީންތިނަދޫ އުތުރު ދާއިރާގެ މެ

ވަނަ އަހަރަށް ލަފާކޮށް ހުށަހަޅާފއަިވާ ބަޖެޓަށް ހިމެނޭ އޮފީސްތަކުގެ ބަޖެޓަށް ކޮމެޓީން އަޅުގަނޑުމެން    2022އާދެ!  

ގެންނަން ފެންނަ ބަދަލުތަކުގެ ރެކޮމެންޑޭޝަންތައް އަޅުގަނޑު ހުށަހަޅާލާނަން. އޮފީސްތަކާއި އަދި އޮފީސްތަކުގެ ބަދަލު  

  7ން ރައްޔިތުންގެ މަޖިލީހުގެ އިދާރއާަށް ނިއު ޕޮލިސީ އިނީޝިއޭޓިވްސްތަކަށް  ތަފުސީލާއި އަދަދާ އެއްކޮށް. އެ ގޮތު

ލައްކަ ރުފިޔާ.   5މިލއިަން ރުފިޔާ. ޑިޕާޓްމަންޓު އޮފް ޖުޑިޝަލް އެޑްމިނިސްޓްރޭޝަން ޚިދުމަތް ޑިޖިޓަލއަިޒްކުރުމަށް  

 ޓްރާނސްްފޮމޭޝަން އޮފް ސިވިލް ސވިިލް ސަރވިސް ކޮމިޝަން ޚިދުމަތް ޑިޖިޓަލއަިޒްކޮށް، އެންހޭންސިންގ ޑިޖިޓަލް

ހިންގުމަށް   ޕްރޮޖެކްޓު  ފެނވްަރު   1.69ސަރވިސް  ޚިދުމަތްތައް  އޮތރޯިޓީ  ޕްރޮޓެކްޝަން  ފެމިލީ  ރުފިޔާ.  މިލއިަން 

ނެގުމަށް   މުވައޒްަފުން  ޓަކައި  އޮމްބަޑްސްޕަރސަން   865،636ރަނގަޅުކުރުމަށް  އިންސާފުގެ  އިންތިޤާލީ  ރުފިޔާ. 

މިލއިަން    2.2ންކޮށްފއަިވާ ތާރީޚަށް މަސައްކަތްތައް ނިންމުމަށް ޓަކައި މވުައްޒަފުން ނެގުމަށް  އޮފީސް ގާނޫނުގައި ބަޔާ

އެންޓި އިތުރަށް -ރުފިޔާ.  ޓަކައި  ނިންމުމަށް  ތަޙުޤީޤު  މއަްސަލައަށް  އެމް.އެމް.ޕީ.އާރު.ސީގެ  ކޮމިޝަން،  ކޮރަޕްޝަން 

މޭޝަން ކޮމިޝަނަރުގެ އޮފީހަށް އިންފޮމޭޝަން އޮފީސް  މިލއިަން ރުފިޔާ. އިންފޮ  3.9ބޭނުންވާ މުވައޒްަފުން ނެގުމަށް  

ރުފިޔާ. މިނިސްޓްރީ އޮފް ފނިޭންސް ޚއާްޞަ ބަޖެޓު،   204،000ތަމްސީލުކުރާނެ ލޯ ފމާެއް ހޯދމުަށް ހިންގާ ޚަރަދަށް  

ދަލުގެ ބަޖެޓުގެ އަދަދު ބަދަލވުުމާ ގުޅިގެން އަންނަ ބަ  0.1ދއަުލަތުގެ ބަޖެޓަށް ސިޔާސީ ޕާޓީތަކަށް ދއަްކަންޖެހޭ %

 ރުފިޔާ އިތުރުކުރުމަށް އަޅުގަނޑު ހުށަހަޅަން.   16،433،418، ޖުމުލަ 73،782ގޮތުގައި 

  ރިޔާސަތުން ވާހަކަދެއްކެވުން:

 އިސްމާޢީލް  މެންބަރު  އިއްޒަތްތެރި  ދާއިރާގެ   ދވުާފަރުޝުކުރއިްޔާ. އަޅުގަނޑު ދެން މިހާރު ފުރުޞަތު މި އަރުވަނީ  

 ށް. އަޙްމަދަ

 

  ދއެްކެވުން: ވާހަކަ ބަރު އިސްމާޢީލް އަޙްމަދުންދާއިރާގެ މެދވުާފަރު 

ބަޖެޓަށް އިތުރުކުރަން އެ   އިއޒްަތްތެރި މެންބަރު މިނވިަން މުއައްސަސާތަކުގެ  ދާއިރާގެ  ޝުކުރއިްޔާ. ތިނަދޫ އުތުރު 

 ހުށަހެޅި ހުށަހެޅުމަށް އަޅުގަނޑު ތއާީދުކުރަން. 

 

  ރިޔާސަތުން ވާހަކަދެއްކެވުން:

ޅުގަނޑު މިހާރު ވޯޓަށް މި ދަންނަވާލަނީ، އާދެ! އަޅުގަނޑު މިހާރު ވޯޓަށް މި ދަންނަވާލަނީ... )ހުސވްަގުތުކޮޅެއް( އަ

ބަޖެޓަށް   މއުައްސަސާތަކުގެ  ހުށަހަޅއުވްާ،   ޢަބްދުލްމުޣުނީ  މެންބަރުއިއްޒަތްތެރި    ދާއިރާގެ  އުތުރު  ތިނަދޫމިނވިަން 

ރައްޔިތުންގެ  އަޙްމަދު  އިސްމާޢީލް  މެންބަރު  އިއްޒަތްތެރި  ދާއިރާގެ  ދވުާފަރު އެއީ  ހުށަހެޅުން.  ހުށަހަޅއުވްާފއަިވާ   

މަޖިލީހުގެ އިދާރާ އަދި ޑިޕާޓްމަންޓް އޮފް ޖުޑިޝަލް އެޑްމިނިސްޓްރޭޝަން، ސވިިލް ސަރވިސް ކޮމިޝަން، ފެމިލީ  

އެންޓި  އޮފީސް،  އޮމްބަޑްސްޕަރސަން  އިންސާފުގެ  އިންތިޤާލީ  އޮތޯރިޓީ،  ކޮމިޝަން،  -ޕްރޮޓެކްޝަން  ކޮރަޕްޝަން 

ޖުމުލަ  އިން ބއަިބަޔަށް  މި  ބަޖޓެު،  ޚއާްޞަ  ފިނޭންސްގެ  އޮފް  މިނިސްޓްރީ  އޮފީސް،  ކޮމިޝަނަރުގެ  ފޮމޭޝަން 

ވޯޓުދިނުމަށް.   16،433،418 ގޮތަކަށް  ފެނވިަޑއަިގަންނަވާ  މެންބަރުންނަށް  އިއްޒަތްތެރި  މެދު  އިތުރުކުރުމާ  ރުފިޔާ 

ށަހެޅިފއަިވާ ހުށަހެޅުން ފާސްވއެްޖެ. )ވަގުތުކޮޅަކަށްފަހު( )ވޯޓުދެއްވުން( އާދެ! އިބްރާހީމް ރަޝީދު އަޑުއވިޭ. މިހާރު ހު

ޕީ.އެސް.އައި.ޕީގެ   ފާސްކުރައްވާފައިވާ  ހުށަހަޅއުްވާ  މެންބަރުން  އއިޒްަތްތެރި  ދެނމްެ  އަޅުގަނޑު  އެހެނވްީމާ،  އާދެ! 

އިވާ ބަޔާއެކު، މިނިވަން ބަޖެޓަށް އިތުރުކުރވެިފައިވާ ބަޔާއި އަދި މިނވިަން މުއައްސަސާތަކުގެ ބަޖެޓަށް އިތުރުކުރެވިފަ

ވަނަ އަހަރަށް ލަފާކުރާ ދއަުލަތުގެ އާމްދަނީއާ    2022މއުައްސަސާ އަދި އޮފީސްތަކުގެ ބަޖެޓއާެކު، އަޅުގަނޑު މިހާރު  

އެއީ   ހުށަހަޅާލާނަން.  މެންބަރުންނަށް  އިއޒްަތްތެރި  ބަޔަށް  ހިލޭ   2022ގުޅޭ  އާއި  އާމްދަނީ  ޖުމުލަ  އަހަރަށް  ވަނަ 

ބިލއިަން ރުފިޔާ އަދި  24؛ މިލއިަން ރުފިޔާ  279.9ބިލިއަން    24ބޭނެ ކަމަށް ލަފާކޮށްފއަވިަނީ  އެހީގެ ގޮތުގައި ލި

ހުށަހަޅާ އާ ކަންތައްތަކުން    2022 ބަޖެޓުގެ އާމްދަނީ އިތުރުކުރުމަށް  ލިބޭނެ    727ވަނަ އަހަރުގެ  މިލއިަން ރުފިޔާ 

މިލިއަން ރުފިޔާ،    47.7ސްޓިކު ކޮތަޅު ޓެކްސް  ޕްލާ  -1ކަމަށް އަންދާޒާކުރެވިފައިވީ ހިނދު، އޭގެ ތަފުސީލު: އެއީ  

  231.3ރިއަލްއެސްޓޭޓް ޓޫރޒިަމުން ލިބޭނެ ކަމަށް ލަފާކުރެވޭ    -3މިލއިަން ރުފިޔާ،    148ޓޫރޒިަމް ބިންދޫކުރުން    -2

ރުފިޔާ،   ޖުމުލަ  300ބިންވިއްކުން    -4މިލއިަން  ރުފިޔާއާއެކު  މިލއިަން  އެހެނވްީމާ،    727،  ރުފިޔާ.  މިލިއަން 

ދަންނވަާލަނީ،  އަޅުގަނ  މި  ވޯޓަށް  ބޭފުޅުންގެ  ތިޔަ  މިހާރު  ބަޖެޓުގެ    2022ޑު  ލަފާކުރާ  ދައުލަތުން  އަހަރަށް  ވަނަ 

ރުފިޔާ އާމްދަނީގެ ގޮތުގައި    279.9ބިލިއަން    24އާމްދަނީއާ ގުޅޭ ބައި ދައުލަތުން ހުށަހަޅާފައި އޮތް ގޮތަށް، އެއީ،  

އިގަންނަވާ ގޮތަށް ވޯޓުދެއވްުމަށް އަޅުގަނޑު ފުރުޞަތު ހުޅުވާލަން. ފާސްކުރުމަށް އއިޒްަތްތެރި މެންބަރުންނަށް ފެނވިަޑަ

)ވޯޓުދެއްވުން( އިއްތިފާޤުން ފާސވްއެްޖެ. އާދެ! އެހެންވީމާ، އަޅުގަނޑު މިހާރު މި ފުރުޞަތު ހުޅުވާލަނީ ދއަުލަތުގެ  

ހުށަހެޅުމަ  2022ބަޖެޓަށް،   ރެކޮމެންޑޭޝަންސް  ބަޖެޓަށް  ދއަުލަތުގެ  ލަފާކުރާ  އަހަރު  ފުރުޞަތު  ވަނަ  ޓަކައި  ށް 

 ޔަޢުޤޫބު   މެންބަރު  އިއްޒަތްތެރި  ދާއިރާގެ  ދާންދޫހުޅުވާލަން. އަޅުގަނޑު އެހެނވްީމާ، މިހާރު ފުރުޞަތު މި އަރވުަނީ  

 އަށް.  اللهޢަބްދު

 

  ހަކަދެއްކވެުން: ވާ اللهބަރު ޔަޢުޤޫބު ޢަބްދުންދާންދޫ ދާއިރާގެ މެ

ކުރއިަށް   މުޤައްރިރު.  އިއްޒަތްތެރި  ކޮމެޓީން   2022؟ ގެންދަންވީތޯޝުކުރިއްޔާ  ބަޖެޓު  ބަޖެޓަށް  އަހަރުގެ  ވަނަ 

އާސަންދަ ސްކީމުގެ ޚަރަދުތައް ދެމެހއެްޓެނިވި މިންވަރަކަށް ގެނއަުމަށާއި، މި    -1ހުށަހަޅާ ރެކޮމެންޑޭޝަންސްތައް.  

އޭގެ ރައްޔިތުންނަށް  އިތުރުކޮށް  އެފިޝަންސީ  ކުޑަކޮށް،  ޚަރަދުތައް  ބޭކާރުވާ  ހިންގުމުގައި  ފުރިހމަަ  ސްކީމް  އެންމެ   

އެއްގޮތަށް   ޕްލޭނާ  އެކްޝަން  އެކުލަވާލާފައިވާ  ފޯރުކޮށްދިނުމަށް  ތަންފީޛުކުރުމަށް    2022ނަފާ  އަހަރު  ވަނަ 

މެޑިކަލް  ތެރއެިން  ޚަރަދުގެ  އާސަންދއަިގެ  ނވުަތަ  ޚަރަދު  އިންޝިއުރަންސްގެ  ޞއިްޙީ  އަދި  ދެންނވެުމަށް. 

މަށް ފެންނަ ކމަށަް ދަންނވައަި، އަދި ބޭހަށް އެންމެ މަތިން ކަނޑައެޅޭ ކޮންސއިުމަބަލްސއްަށް ކުރާ ޚަރަދު ކުޑަކުރު

މަސއަްކަތް   ކުޑަކުރުމުގެ  ހޭދަ  ކުރަންޖެހޭ  ބޭހަށް  ކަނޑައަޅައި،  ޕްރއަިޒް  ރީޓއެިލް  މެކްސިމަމް  ނުވަތަ    2022އަގު 

މުގެ ފުރުޞަތު ނުދިނުމަށް  ވަނަ އަހަރުގެ ތެރޭގައި ތަންފީޛުކުރުމަށއާި، އާސަންދަ ސްކީމު ނަހަމަގޮތުގައި ބޭނުންކުރު

ކަމަށް.   ފެންނަ  ދެންނވެުމަށް  ހެލްތުގައި  އޮފް  މިނިސްޓްރީ  ކުރުމަށް  މަސއަްކަތްތައް  ދއަުލަތުގެ    -2ކުރަންޖެހޭ 

އިންޑަ ދޭ  ދާން.  ؛ ބަޖެޓުން  ފާސްކުރަމުން  ގޮއްސަ  ރެކޮމެންޑޭޝަނަކަށް  ފަހަރަކު  ފެންނަނީ  އަޅުގަނޑަށް 

ދެން ކުށެއް އިޞްލާޙުކޮށްލާނަން. )ވަގުތުކޮޅަކަށްފަހު( އާދެ،  ދިމާވި  ރެކޮމެންޑޭޝަނުގައި  ފުރަތމަަ  މި  މެ އަޅުގަނޑު 

ކުރަންޖހެޭ   ފުރުޞަތުނުދިނުމަށް  ބޭނުންކުރުމަށް  ގޮތުގައި  ނަހަމަ  ސްކީމުން  އާސަންދަ  ބއަިގައި،  ފަހު  އެންމެ  އޭގެ 

 ހުށަހެޅުމއެް. މަސއަްކަތްތައް ކުރުމަށް ދެންނވެުމަށް ފެންނަ ކަމަށް. މުޤއަްރިރު، ފަހަރަކު

 

  ރިޔާސަތުން ވާހަކަދެއްކެވުން:



 2021 ނވޮެންބަރު 18              ވަނަ ބއަްދލަވުުން 11ކމޮިޓގީެ    ވަނަ އަހރަަށް ލަފކާުރާ ދއަލުަތުގެ ބޖަެޓު ދިރސާކާުރާ 2022

 

 

5 

 

ހުށަހެޅުއވްުމަށް   ހުށަހެޅއުްވި  އެ  މެންބަރު  އިއްޒަތްތެރި  ދާއިރާގެ  ދާންދޫ  ދެންމެ  އެހެންވީމާ،  އަޅުގަނޑު  އާދެ! 

ބްރާހމީް  ބަރު އިންމެއިއޒްަތްތެރި  މަރަދޫ ދާއިރާގެ  އާދެ!  ؛ ތއާީދުކުރައްވަން އިއްޒަތްތެރި މެންބަރަކު ފުރުޞަތު ބޭނުން

 . ޝަރީފް

 

  ކެވުން:ވާހަކަދއެް ބަރު އިބްރާހީމް ޝަރީފްންމަރަދޫ ދާއިރާގެ މެ

 އަޅުގަނޑު ތއާީދުކުރަން.  

 

  ރިޔާސަތުން ވާހަކަދެއްކެވުން:

މެންބަރު އިއްޒަތްތެރި  ދާއިރާގެ  ދާންދޫ  ދަންނަވާލަނީ  ވޯޓަށް  މި  އަޅުގަނޑު  އެހެންވީމާ،   اللهޢަބްދު  ޔަޢުޤޫބު  އާދެ! 

ދާއިރާގެ  ހުށަހަޅއުވްާ،   ޝަރީފްންމެއިއްޒަތްތެރި  މަރަދޫ  އިބްރާހީމް  އއެީ:    ބަރު  ހުށަހެޅުން.  ތއާީދުކުރައްވާފއަިވާ 

ގެނއަުމަށއާި،   މިނވްަރަކަށް  ދެމެހއެްޓެނިވި  ޚަރަދުތައް  ސްކީމްގެ    ބޭކާރުވާ   ހިންގުމުގއަި  ސްކީމް  މިއާސަންދަ 

  ފޯރުކޮށްދިނމުށަް   ނަފާ  ފުރިހަމަ  އެންމެ  އޭގެ  ރައްޔިތުންނަށް  އިތުރުކޮށް  އެފިޝަންސީ،  ކުޑަކޮށް   ޚަރަދުތއަް

  ޞިއްޙީ   އަދި.  ދެންނވެުމަށް  ތަންފީޛުކުރުމަށް  އަހަރު  ވަނަ  2022  އެއްގޮތަށް  ޕްލޭނާ  އެކްޝަން  އެކުލަވާލާފއަިވާ 

  ޚަރަދު  ކުރާ  ކޮންސިއުމަބަލްސްއަށް  މެޑިކަލް  ތެރއެިން  ޚަރަދުގެ  އާސަންދައިގެ   ނުވަތަ  ދުޚަރަ  ރަންސްގެއައިންޝު

ނުވަތަ  ކަނޑައެޅޭ  މަތިން  އެންމެ   ބޭހަށް  އަދި  އިދަންނވަަ  ކަމަށް  ފެންނަ  ކުޑަކުރުމަށް   ރީޓެއިލް   މެކްސިމަމް  އަގު 

  ތެރޭގައި   އަހަރުގެ  ވަނަ  2022  މަސައްކަތް  ކުޑަކުރުމުގެ  ހޭދަ  ކުރަންޖެހޭ  ބޭހަށް،  ކަނޑައަޅައި  ޕްރއަޒިް

 މަސައްކަތް  ކުރަންޖެހޭ  ފުރުޞަތުނުދިނމުށަް  ބޭނުންކުރުމުގެ  ނަހަމަގޮތުގއަި  ސްކީމު  އާސަންދަ،  ތަންފީޛުކުރުމަށއާި

ދެންނވެުމަށް ފެންނަ ކަމަށް. އެހެނވްީމާ، މި ހުށަހެޅުމަށް އިއްޒަތްތެރި މެންބަރުންނަށް ފެނވިަޑައިގަންނަވާ    ކުރުމަށް

ފުރު އަޅުގަނޑު  ވޯޓުދެއވްުމަށް  އިއްތިފާޤުން ގޮތަކަށް  އާދެ!  )ވޯޓުދއެވްުން(  ރަޝީދު.  އިބްރާހީމް  ހުޅުވާލަން.  ޞަތު 

 ފާސވްއެްޖެ.  

 

 : ވާހަކަދެއްކވެުން اللهޢަބްދު ޔަޢުޤޫބު މެންބަރު ދާއިރާގެ ދާންދޫ

އިނއްެފިޝަންސީތައް   ހުރި  ސަބްސިޑީޒްތަކުގައި  އިންޑައިރެކްޓު  ދޭ  ބަޖެޓުން  ދއަުލަތުގެ  ހުށަހެޅުން.  ދވެަނަ  އާދެ! 

ކުޑަކުރުމަށް ފެންނަ ކަމަށް ދަންނވަައި އަދި އިންއެފިޝަންސީތަކުގެ ސަބަބުން ކުރިމަތިވާ ޑެޑްވެއިޓް ލޮސް ނވުަތަ އެ  

މުޖުތަ މުޅި  ސަބަބުން  އިސްރާފުވާ  އިނއްެފިޝަންސީތަކުގެ  ބަޖެޓުން  ދއަުލަތުގެ  ކުޑަކޮށް،  ބައި  ގެއްލިގެންދާ  މަޢަށް 

 ޚަރަދުތައް ކުޑަކުރުމަށް މިނިސްޓްރީ އޮފް ފިނޭންސަށް ދެންނވެުމަށް ފެންނަ ކަމަށް. 

 

  ރިޔާސަތުން ވާހަކަދެއްކެވުން:

 .  ބަރު އިބްރާހީމް ޝަރީފްންމެއިއޒްަތްތެރި  މަރަދޫ ދާއިރާގެ 

 

  ވާހަކަދއެްކެވުން: ޝަރީފް އިބްރާހީމް މެންބަރު ދާއިރާގެ މަރަދޫ

 މެންބަރު ޔަޢުޤޫބުގެ ހުށަހެޅުމަށް. އަޅުގަނޑު ތއާީދުކުރަން އިއްޒަތްތެރި

 

  ރިޔާސަތުން ވާހަކަދެއްކެވުން:

  މެންބަރު   އިއްޒަތްތެރި  ދާއިރާގެ  މަރަދޫހުށަހަޅުއްވާ،   اللهޢަބްދު   ޔަޢުޤޫބު  މެންބަރު  އިއްޒަތްތެރި  ދާއިރާގެ  ދާންދޫއާދެ!  

 ހުރި  ސަބްސޑިީޒްތަކުގައި  އިންޑއަިރެކްޓު   ދޭ  ބަޖެޓުން  ދއަުލަތުގެ،  ތއާީދުކުރއަވްާފައިވާ ހުށަހެޅުން  ޝަރީފް  އިބްރާހީމް

  ކުރިމަތިވާ   ސަބަބުން  އިންއެފިޝަންސީތަކުގެ  އަދި  އިދނަްނވަަ  ކަމަށް  ފެންނަ  ކުޑަކުރުމަށް  އިނއްެފިޝަންސީތއަް

  ދއަުލަތުގެ  ، ޑަކޮށްކު   ބއަި  ގެއްލިގެންދާ   މުޖުތަމަޢަށް  މުޅި  ސަބަބުން  އިންއެފިޝަންސީތަކުގެ  ވަތަނު  ލޮސް   ޑެޑްވެއިޓް

އިއްޒަތްތެރި   .ކަމަށް  ފނެްނަ  ދެންނވެުމަށް  ފިނޭންސަށް  އޮފް   މިނިސްޓްރީ  ކުޑަކުރުމަށް  ޚަރަދުތައް   އިސްރާފވުާ  ބަޖެޓުން

)ވޯޓުދެއވްުން(   ހޅުުވާލަން.  ފުރުޞަތު  ވޯޓުދެއްވުމަށް  ހުށަހެޅުމަށް  މި  ގޮތަކަށް  ފނެވިަޑައިގަންނަވާ  މެންބަރުންނަށް 

 އާދެ! އިއްތިފާޤުން ފާސވްއެްޖެ. 

 

 : ވާހަކަދެއްކވެުން اللهޢަބްދު ޔަޢުޤޫބު މެންބަރު ދާއިރާގެ ދާންދޫ

ބަދަލުތަކާއެކު،    2021  -3އާދެ! ރެކޮމެންޑޭޝަން   ގެނވެުނު  ގާނޫނުތަކަށް  ފަހުން  ފާސްކުރި  ބަޖެޓު  ވަނަ އަހަރުގެ 

އާ    52.7ޖުމުލަ   ފާހަގަކުރވެިފައިވާތީ،  ކަމަށް  އިތުރުކޮށްފއަިވާ  ބަޖެޓަށް  ތެރޭގައި  އަހަރުގެ  ރުފިޔާ  މިލއިަން 

ގާނޫނު ޑްރާފްޓުކުރުމުގެ މަރުޙަލާގައި ދެނެގަތުމަށއާި، ބަޖެޓުގައި   ގާނޫނުތަކުން ގެނެވޭ ބަދަލުތަކުން އިތުރުވާ ޚަރަދު

ނުހިމެނޭ އާ ޕޮލިސއީެއް ނުވަތަ އާ ގާނޫނެއް ފާސްވއެްޖެނަމަ، ދެން ފެށޭ ބަޖެޓު ސއަިކަލުގެ ތެރޭގައި އެ ޕޮލިސީ  

ވއެްޖެނަމަ ސަޕްލިމެންޓަރީ  ނވުަތަ ގާނޫނު ތަންފީޛުކުރުމަށއާި، އަހަރުގެ ތެރޭގައި ބަޖެޓުގައި ނުހިމެނޭ އާ ބިލެއް ފާސް

 ބަޖެޓއާެކު ބިލު ފާސްކުރުމުގެ އިންތޒިާމު ހަމަޖެއްސުމަށް ފެންނަކަމަށް. 

 ރިޔާސަތުން ވާހަކަދެއްކެވުން:

 . ޢަބްދުލމްުޣުނީ މެންބަރު އިއްޒަތްތެރި ދާއިރާގެ އުތުރު ތިނަދޫ

 

 ކަދއެްކވެުން: ވާހަ ބަރު ޢަބްދުލްމުޣުނީންތިނަދޫ އުތުރު ދާއިރާގެ މެ

 ދެންމެ އއިޒްަތްތެރި މެންބަރު އެ ހުށަހެޅއުްވި ހުށަހެޅުމަށް ތއާީދުކުރަން.  

 

 ރިޔާސަތުން ވާހަކަދެއްކެވުން:

  އިއްޒަތްތެރި  ދާއިރާގެ   އުތުރު  ތިނަދޫހުށަހަޅުއްވާ،   اللهޢަބްދު  ޔަޢުޤޫބު  މެންބަރު  އިއްޒަތްތެރި  ދާއިރާގެ  ދާންދޫއާދެ!  

އިއްޒަތްތެރި    3ތއާީދުކުރއެްވި    ޢަބްދުލްމުޣނުީ  މެންބަރު ތަކުރާރުނުކޮށް،  ދެން  އަޅުގަނޑު  ރެކޮމެންޑޭޝަން،  ވަނަ 

)ވޯޓުދެއވްުން(   ހުޅުވާލަން.  ފުރުޞަތު  އަޅުގަނޑު  ވޯޓުދެއްވުމަށް  ގޮތަކަށް  ފނެވިަޑައިގަންނަވާ  މެންބަރުންނަށް 

 ؟ ރަޝީދު އިބްރާހީމް

 

 : ވާހަކަދެއްކވެުން اللهޢަބްދު ޔަޢުޤޫބު މެންބަރު ދާއިރާގެ ދާންދޫ

ގޮތުގައި ދއަުލަތުން    -4 ގެއްލުމުގެ ބަދަލުގެ  ގުޅިގެން އަންނަ ކޯޓު ޙުކުމްތަކުން  ދއަުލަތާ ދެކޮޅަށް ކުރާ ދަޢވުާތަކާ 

ކޮންޓްރެކްޓްތަކާ ގުޅޭ  ދއަްކަންޖެހޭ ފައިސާގެ ހިރާސް ކުޑަ ކުރުމަށް ޓަކައި، މަޝްރޫޢުތަކަށާއި ޚިދުމަތް ހޯދުމަށް ވެވޭ  

މައްސަލަތައް އިޞްލާޙު ކުރުމަށއާި، ޕްރޮޖެކްޓްގެ ސްކޯޕާއި މއުްދަތާއި ދޭ ޚިދުމަތް ނުވަތަ މަޝްރޫޢުގެ ފެންވަރާމެދު  

އަދި  އއެްބަސްވުމަށާއި  ކުރިން  ސޮއިކުރުމުގެ  ކޮންޓްރެކްޓް  ދެމެދު  ފަރާތާ  ހަވާލުކުރެވޭ  ކޮންޓްރެކްޓް  ދއަުލަތއާި، 

 މިންވަރު ބަލައި މޮނިޓަރ ކުރުމުގެ މަސއަްކަތްތައް ހަރުދަނާ ކުރުމަށް ސަރުކާރުގެ އިދާރާތަކަށް މަޝްރޫޢުތައް ހިނގާ

 ދެންނވެުމަށް ފެންނަ ކަމަށް. 

 

 ރިޔާސަތުން ވާހަކަދެއްކެވުން:

 މަރަދޫ ދާއިރާގެ އިއޒްަތްތެރި މެންބަރު އިބްރާހީމް ޝަރީފު. 

 

 ދއެްކެވުން:މަރަދޫ ދާއިރާގެ މެންބަރު އިބްރާހީމް ޝަރީފު ވާހަކަ

 އެ ހުށަހެޅުމަށް އަޅުގަނޑު ތާއީދުކުރަން. 

 

 ރިޔާސަތުން ވާހަކަދެއްކެވުން:

ހުށަހަޅއުވްާ، މަރަދޫ ދާއިރާގެ އިއޒްަތްތެރި  الله އާދެ! ދެންމެ ދާންދޫ ދާއިރާގެ އއިޒްަތްތެރި މެންބަރު ޔަޢުޤޫބު ޢަބްދު

ތއާީދުކުރެއްވި   ޝަރީފު  އިބްރާހީމް  ހުށަހެޅުމަށް  4މެންބަރު  ފެނވިަޑައިގަންނަވާ    ވަނަ  މެންބަރުންނަށް  އިއްޒަތްތެރި 

 ގޮތަކަށް ވޯޓު ދިނުމަށް އަޅުގަނޑު ފުރުޞަތު ހުޅުވާލަން.

 

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

 ޅު މިހާރު. މުޤައްރިރު އަޅުގަނޑަކަށް މުޅިން ސާފއެް ނުވޭ. އަދި އއެްފަހަރު ދަންނަވާލަދީފއިްޔާ ރަނގަ 

 

 ރިޔާސަތުން ވާހަކަދެއްކެވުން:

ދައުލަތުން  ގޮތުގައި  ބަދަލުގެ  ގެއްލުމުގެ  ޙުކުމްތަކުން  ކޯޓު  އަންނަ  ގުޅިގެން  ދަޢވުާތަކާ  ކުރާ  ދެކޮޅަށް  ދައުލަތާ 

ކާ  ދއަްކަންޖެހޭ ފައިސާގެ ހިރާސް ކުޑަ ކުރުމަށް ޓަކއަި، މަޝްރޫޢުތަކާއި ޚިދުމަތްތައް ހދޯުމަށް ވެވޭ ކޮންޓްރެކްޓްތަ

މަޝްރޫޢުގެ  ނވުަތަ  ޚިދުމަތްތައް  ދޭ  މއުްދަތާއި  ސްކޯޕާއި  ޕްރޮޖެކްޓްގެ  ކުރުމަށއާި،  އިޞްލާޙު  މައްސަލަތައް  ގުޅޭ 

ފެންވަރާމެދު ދައުލަތާ ކޮންޓްރެކްޓު ހވަާލު ކުރެވޭ ފަރާތާ ދެމެދު ކޮންޓްރެކްޓު ސއޮިކުރުމުގެ ކުރިން އެއްބަސވްުމަށާއި 

މިނވްަރު   ހިނގާ  މަޝްރޫޢުތައް  ސަރުކާރުގެ  އަދި  ކުރުމަށް  ހަރުދަނާ  މަސއަްކަތްތައް  ކުރުމުގެ  މޮނިޓަރ  ބަލައި 

 ؟އިދާރާތަކަށް ދެންނވެުމަށް ފެންނަ ކަމަށް. އިބްރާހީމް ރަޝީދު ސާފވުއެްޖެތޯ

 

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

 ސާފވުއެްޖެ.  

 

 ރިޔާސަތުން ވާހަކަދެއްކެވުން:

 ތިފާޤުން ފާސްވެއްޖެ. އއިް

 

 ވާހަކަދެއްކވެުން: الله ޤޫބު ޢަބްދުޢުދާންދޫ ދާއިރާގެ މެންބަރު ޔަ

ބަޖެޓއެް،    2002  -5 ރެސްޕޮންސިވް  ޖެންޑަރ  ތެރޭގައި  އަހަރުގެ  ޖެންޑަރ    2022ވަނަ  ތެރޭގައި  އަހަރުގެ  ވަނަ 

ޕއަިލެޓުކޮށް   ބަޖެޓުތައް  ރެސްޕޮންސިވް  ޖެންޑަރ  ދާއިރާތަކުގެ  ބައެއް  ފެށުމއާި،  މަސައްކަތްތައް  ރެސްޕޮންސވިްގެ 

 ވުމަށް ފެންނަ ކަމަށް.  ތއަްޔާރު ކުރުމަށް މިނިސްޓަރީ އޮފް ފިނޭންސްގައި ދެންނެ

 

 ރިޔާސަތުން ވާހަކަދެއްކެވުން:

 ތިނަދޫ އުތުރު ދާއިރާގެ އިއްޒަތްތެރި މެންބަރު ޢަބްދުލމްުޣުނީ. 

 

 ތިނަދޫ އުތުރު ދާއިރާގެ މެންބަރު ޢަބްދުލްމުޣުނީ ވާހަކަދއެްކވެުން: 

 ން. އިއްޒަތްތެރި މެންބަރު ޔަޢުޤޫބު އެ ހުށަހެޅި ހުށަހެޅުމަށް އަޅުގަނޑު ތއާީދުކުރަ

 

 ރިޔާސަތުން ވާހަކަދެއްކެވުން:

ހުށަހަޅއުްވާ، ތިނަދޫ އުތުރު ދާއިރާގެ އިއްޒަތްތެރި މެންބަރު الله ދާންދޫ ދާއިރާގެ އިއްޒަތްތެރި މެންބަރު ޔަޢުޤޫބު ޢަބްދު

އެއީ   ހުށަހެޅުން،  ކުރއަްވާފއަިވާ  ތއާީދު  ރެސްޕޮންސިވް   2022ޢަބްދުލްމުޣުނީ  ޖެންޑަރ  ތެރޭގައި  އަހަރުގެ  ވަނަ 

ޓިންގގެ މަސައްކަތްތައް ފެށުމއާި، ބައެއް ދާއިރާތަކުގެ ޖެންޑަރ ރެސްޕޮންސިވް ބަޖެޓުތައް ޕައިލެޓުކޮށް ތައްޔާރު  ބަޖެ

މެންބަރުންނަށް   އއިޒްަތްތެރި  ކަމަށް.  ފެންނަ  ދެންނެވުމަށް  ފއަިނޭންސްގައި  އޮފް  މިނިސްޓަރީ  ކުރުމަށް 

ދިނުމަ ވޯޓު  ހުށަހެޅުމަށް  މި  ގޮތަށް  އިއްތިފާޤުން ފެނވިަޑައިގަންނަވާ  )ވޯޓުދއެވްުން(  ހުޅުވާލަން.  އަޅުގަނޑު  ށް 

 ފާސވްއެްޖެ. 

 

 ވާހަކަދެއްކވެުން: الله ޤޫބު ޢަބްދުޢުދާންދޫ ދާއިރާގެ މެންބަރު ޔަ

ބަޖެޓު ދިރާސާ ކުރާ ކޮމިޓީން އިންތިޤާލީ އޮމްބަޑްސްޕަރސަންގެ އޮފީހަށް އިތުރު ކުރުމަށް ނިންމި މވުއަޒްަފުންގެ    -6

އިންތިޤާލީ އިންސާފުގެ ގާނޫނުގައި ބަޔާންކޮށްފައިވާ މއުްދަތުގެ ތެރޭގައި އެ    2020/28ންބަރު  ބަޖެޓއާެކު، ގާނޫނު ނަ

އިންތިޤާލީ  ޢަމަލުކުރުމަށް  ގޮތަށް  މަގުފަހިވާ  ނިންމުމަށް  އަދާކޮށް  މަސްއޫލއިްޔަތުތައް  މަތިކޮށްފއަިވާ  އޮފީހަށް 

 އޮމްބަޑްސްޕަރސަންގެ އޮފީހުގައި ދެންނވެުމަށް ފެންނަ ކަމަށް. 

 

 ރިޔާސަތުން ވާހަކަދެއްކެވުން:

 ތިނަދޫ އުތުރު ދާއިރާގެ އިއްޒަތްތެރި މެންބަރު ޢަބްދުލމްުޣުނީ. 

 

 ތިނަދޫ އުތުރު ދާއިރާގެ މެންބަރު ޢަބްދުލްމުޣުނީ ވާހަކަދއެްކވެުން: 

 އިއްޒަތްތެރި މެންބަރު އެ ހުށަހެޅި ހުށަހެޅުމަށް އަޅުގަނޑު ތާއީދުކުރަން.  

 

 ރިޔާސަތުން ވާހަކަދެއްކެވުން:

ހުށަހަޅުއްވާ، ތިނަދޫ އުތުރު ދާއިރާގެ އިއޒްަތްތެރި  الله އާދެ! ދާންދޫ ދާއިރާގެ އިއްޒަތްތެރި މެންބަރު ޔަޢުޤޫބު ޢަބްދު

ތއާީދުކުރައްވާފައިވާ ޢަބްދލުްމުޣުނީ  ގޮތަކަށް  މެންބަރު  ފނެވިަޑައިގަންނަވާ  މެންބަރުންނަށް  އއިޒްަތްތެރި  ހުށަހެޅުމަށް   

 ވޯޓު ދިނުމަށް އަޅުގަނޑު ފުރުޞަތު ހުޅުވާލަން. )ވޯޓުދެއްވުން( އާދެ! އިއްތިފާޤުން ފާސްވެއްޖެ. 

 

 ވާހަކަދެއްކވެުން: الله ޤޫބު ޢަބްދުޢުދާންދޫ ދާއިރާގެ މެންބަރު ޔަ

މޯ  -7 ކޮމިޓީން  ދިރާސާކުރާ  ކޯޕަރޭޝަން ބަޖެޓު  ރިލޭޝަންސް  ޕަބްލިކް  އެންޑް  މާކެޓިންގ  ލްޑވިްސް 

ބަޖެޓއާކެު، -)އެމް.އެމް.ޕީ.އާރު.ސީ(ގެ މައްސަލަ ނިންމުމަށް އެންޓި ކޮރަޕޝްަން ކޮމިޝަނަށް އިތުރު ކުރުމަށް ނިނމްި 

މަސއަް  2022 ނިންމމުށަް  ތަޙުޤީޤު  މއަްސަލައިގެ  އެމް.އެމް.ޕީ.އާރު.ސީގެ  ނިޔަލަށް  އަހަރުގެ  ކުރުމަށް ވަނަ  ކަތް 

 ކޮރަޕްޝަން ކޮމިޝަނުގައި ދެންނވެުމަށް ފެންނަ ކަމަށް.-އެންޓި

 

 ރިޔާސަތުން ވާހަކަދެއްކެވުން:

 މަރަދޫ ދާއިރާގެ އިއޒްަތްތެރި މެންބަރު އިބްރާހީމް ޝަރީފު.  

 

 މަރަދޫ ދާއިރާގެ މެންބަރު އިބްރާހީމް ޝަރީފު ވާހަކަދއެްކެވުން:

 އަޅުގަނޑު ތއާީދު. 

 

 ރިޔާސަތުން ވާހަކަދެއްކެވުން:

ހުށަހަޅުއްވާ، މަރަދޫ ދާއިރާގެ އިއޒްަތްތެރި މެންބަރު  الله އާދެ! ދާންދޫ ދާއިރާގެ އިއްޒަތްތެރި މެންބަރު ޔަޢުޤޫބު ޢަބްދު 

ހުށަހެޅުން   ހުށަހެޅުން، އެ  މޯލްޑވިްސް    -7އިބްރާހީމް ޝަރީފު ތއާީދު ކުރއަވްާފައިވާ  ބަޖެޓު ދިރާސކާުރާ ކޮމިޓީން 

އެންޓިމާކެޓިން ނިންމުމަށް  މައްސަލަ  )އެމް.އެމް.ޕީ.އާރު.ސީ(ގެ  ކޯޕަރޭޝަން  ރިލޭޝަން  ޕަބްލިކް  އެންޑް  -ގ 

ވަނަ އަހަރުގެ ނިޔަލަށް އެމް.އެމް.ޕީ.އާރު.ސީގެ    2022ކޮރަޕްޝަން ކޮމިޝަނަށް އިތުރު ކުރުމަށް ނިންމި ބަޖެޓއާެކު،  

އެން ކުރުމަށް  މަސއަްކަތް  ނިންމުމަށް  ތަޙުޤީޤު  ފެންނަ -ޓިމއަްސަލައިގެ  ދެންނވެުމަށް  ކޮމިޝަނުގައި  ކޮރަޕްޝަން 

ހުޅުވާލަން.  ފުރުޞަތު  އަޅުގަނޑު  ދިނުމަށް  ވޯޓު  ގޮތަކަށް  ފެނވިަޑއަިގަންނަވާ  މެންބަރުންނަށް  އއިޒްަތްތެރި  ކަމަށް. 

 )ވޯޓުދެއްވުން( އިއްތިފާޤުން ފާސވްއެްޖެ. 

 

 ވާހަކަދެއްކވެުން: الله ޤޫބު ޢަބްދުޢުދާންދޫ ދާއިރާގެ މެންބަރު ޔަ

ވަނަ އަހަރުގެ ބަޖެޓުގެ ޚަރަދުތަކުގެ ތެރެއިން ސްކޫލްތަކާއި،    2022  -8ހުށަހެޅުން އިނގޭތޯ.   2އާދެ! އަދި އެބައިން  

ޞއިްޙީ މަރކުަޒުތަކަށް ބަޖެޓުގައި ކަނޑައަޅާފައިވާ އަދަދު އެ ތަންތަނަށް ވަކިވަކިން ފެންނާނެ ގޮތަށް ހެދުމަށް އެދި  

 ހުށަހެޅުން.  

 

 ކެވުން:ރިޔާސަތުން ވާހަކަދެއް 

 ދވުާފަރު ދާއިރާގެ އިއްޒަތްތެރި މެންބަރު އިސްމާޢީލް އަޙްމަދު.

 

 ދވުާފަރު ދާއިރާގެ މެންބަރު އިސްމާޢީލް އަޙްމަދު ވާހަކަދއެްކެވުން: 

 އިއްޒަތްތެރި މެންބަރު އެ ހުށަހެޅި ހުށަހެޅުމަށް އަޅުގަނޑު ތާއީދުކުރަން.  

 

 ރިޔާސަތުން ވާހަކަދެއްކެވުން:

ޢަބްދު ޔަޢުޤޫބު  މެންބަރު  އިއްޒަތްތެރި  ދާއިރާގެ  މެންބަރު الله ދާންދޫ  އިއްޒަތްތެރި  ދާއިރާގެ  ދވުާފަރު  ހުށަހަޅއުވްާ، 

ހުށަހެޅުމަ ތއާީދުކުރއެްވި  އަޙްމަދު  ވޯޓު  އިސްމާޢީލް  ގޮތަކަށް  ފެނވިަޑައިގަންނަވާ  މެންބަރުންނަށް  އިއްޒަތްތެރި  ށް 

 ވޯޓުދެއްވުން( އިއްތިފާޤުން ފާސވްއެްޖެ. ؟ )ދއެވްުމަށް އަޅުގަނޑު ހުޅުވާލަން. ޒަރީރު

 

 ވާހަކަދެއްކވެުން: الله ޤޫބު ޢަބްދުޢުދާންދޫ ދާއިރާގެ މެންބަރު ޔަ

ބަޖެ ދައުލަތުގެ  އަޅުގަނޑުގެ.  ހުށަހެޅުން  ފަހު  ދއަުލަތުގެ  އާދެ!  ބިލުތައް  ހުށަހަޅަނޖްެހޭ  ހޯދުމަށް  އާމްދަނީ  ޓަށް 

އަޅުގަނޑު   އއެްފަހަރު  އަދި  )ވަގުތުކޮޅަކަށްފަހު(  ދެންނވެުމަށް.  މިނިސްޓަރީގައި  ހުށަހެޅުމަށް  ބަޖެޓާއެކު 

ބަޖެޓއާެކު ދއަުލަތުގެ  ބިލުތައް  ހުށހަަޅަންޖެހޭ  ހޯދުމަށް  އާމްދަނީ  ބަޖެޓަށް  ދއަުލަތުގެ  ހުށަހެޅުމަށް  ދަންނަވާލާނަން.   

 ދެންނވެުމަށް. 

 

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

 މުޤައްރިރު ސާފެއްނުވޭ. މިހާރު ބިލުތައް ހުށަހަޅއާިރު މިހާރު ވެސް އޮވޭ ނޫންތޯ އެއަށްދާ ޚަރަދުތަކާ އެއްޗެހި. 

 

 ވާހަކަދެއްކވެުން: الله ޤޫބު ޢަބްދުޢުދާންދޫ ދާއިރާގެ މެންބަރު ޔަ

ހޯދުމަށް   އާމްދަނީ  ބަޖެޓަށް  ދއަުލަތުގެ  ދަންނަވާލާނަން.  އަޅުގަނޑު  އއެްފަހަރު  އަދި  މެންބަރު،  އިއްޒަތްތެރި 

 ހުށަހަޅަންޖެހޭ ބިލުތައް ދއަުލަތގުެ ބަޖެޓާއެކު ހުށަހެޅުމަށް ދެންނވެުމަށް. 

 

 ރިޔާސަތުން ވާހަކަދެއްކެވުން:

ޢަ ޔަޢުޤޫބު  މެންބަރު  އިއްޒަތްތެރި  ދާއިރާގެ  އިއްޒަތްތެރި  الله ބްދުދާންދޫ  ދާއިރާގެ  އުތުރު  ތިނަދޫ  ހުށަހަޅއުްވާ، 

ކުރުމަށް ފުރުޞަތު އަރވުާނަން ތިނަދޫ އުތުރު ދާއިރާގެ   މެންބަރު، ދެންމެ ހުށަހެޅި ހށުަހެޅުމަށް އަޅުގަނޑު ތއާީދު 

 އިއްޒަތްތެރި މެންބަރު ޢަބްދުލމްުޣުނީ.  

 

 ދއެްކވެުން:  ތިނަދޫ އުތުރު ދާއިރާގެ މެންބަރު ޢަބްދުލްމުޣުނީ ވާހަކަ

 އެ ހުށަހެޅި ހުށަހެޅުމަށް އަޅުގަނޑު ތާއީދު. الله އިއްޒަތްތެރި މެންބަރު ޔަޢުޤޫބު ޢަބްދު

 

 ރިޔާސަތުން ވާހަކަދެއްކެވުން:

ހުށަހަޅއުްވާ، ތިނަދޫ އުތުރު ދާއިރާގެ އިއްޒަތްތެރި މެންބަރު الله ދާންދޫ ދާއިރާގެ އިއްޒަތްތެރި މެންބަރު ޔަޢުޤޫބު ޢަބްދު

އީދުކުރއަްވާ ހުށަހެޅުން. އެއީ ދއަުލަތުގެ ބަޖެޓަށް އާމްދަނީ އިތުރު ކުރުމަށް ހުށަހަޅަންޖެހޭ ބިލުތއަް  ޢަބްދުލްމުޣުނީ ތާ

މި   ގޮތަކަށް  ފެނވިޑަައިގަންނަވާ  މެންބަރުންނަށް  އއިްޒަތްތެރި  ދެންނވެުމަށް.  ހުށަހެޅުމަށް  ބަޖެޓާއެކު  ދއަުލަތުގެ 

 ޅުވާލަން.  ހުށަހެޅުމަށް ވޯޓު ދިނުމަށް އަޅުގަނޑު ފުރުޞަތު ހު

 

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

 މުޤއަްރިރު، މުޅިން ސާފެއް ނުވޭ ތި ބުނާ ވާހަކައެއް އަޅުގަނޑުމެންނަށް. 

 

 ރިޔާސަތުން ވާހަކަދެއްކެވުން:

މީގެ ޕަރޕަސއްަކީ، ދެން މީގެ ކުރއިަށް ދއަުލަތުގެ ބަޖެޓު ހުށަހަޅާއިރު، އެ ހުށަހެޅުމުގައި ރެވެނިއު އިތުރުކުރުމަށް  

އެގޮތަށް  ހުށަހެޅުމަށް.  ވެސް  ގާނޫނެއް  އެ  ބަޖެޓާއެކު  ވަންޏާ  ކަމަށް  އޮންނަ  ބަދަލެއް  ގެންނަންޖެހޭ  ގާނޫނަށް 

 ބަރުން ހުށަހަޅާ ހުށަހެޅުން.  ރެކޮމެންޑޭޝަނެއް ދިނުމަށް އިއޒްަތްތެރި މެން

 

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

 ؟ގައި. ދެން އަންނަ ބަޖެޓއެްގައި ދެއްތޯ 2023އެއް ނޫން ދއެްތޯ. މިހާރު   2022އެހެނވްީމާ، އެއީ  

 

 މަރަދޫ ދާއިރާގެ މެންބަރު އިބްރާހީމް ޝަރީފު ވާހަކަދއެްކެވުން:

ސިސްޓމަާ   އޮންނަ  މި  ތަންތަނުގައި  އިންޑިއާ،  ބއަެއް  ތެރއެަށް  ސިސްޓަމްގެ  އޮންނަ  މި  ދވިެހިރއާްޖޭގައި  މިހާރު 

ޕަރސެންޓޭޖުން  ޑއިުޓީ  އެމީހުންގެ  ވަންޏާ  ކަމަށް  އަންނަ  ބަދަލު  ޕަރސެންޓަށް  ޑިއުޓީގެ  މިސާލަކަށް  ތަފާތވުަނީ. 

ގައި އެ އާއެކު އޮންނަ އެޓޭޗް ޕޭޕަރާއެއްކޮށް ފާސްވެގެން ދަނީ. ބަދަލު މި ކުރަނީ. ކުރާއިރުގައި ބަޖެޓު ފާސްކުރާއިރު 

ބަދަލުކޮށްގެން،   ގާނޫނު  އެ  ހުށަހަޅައިގެން،  އިޞްލާޙެއް  ގާނޫނަށް  ވަކިން  ސީދާ  ހަމަ  ރއާްޖޭގައި  މި  އެކަމަކު 

ނިއު އެ  ވާނީ.  ރއާްޖޭގައި  މި  ޕްރޮސެސއްަކުން  ދިގު  ވަރަށް  ދާ  އެ  ގެޒެޓުކޮށްގެން  ރވެެނިއު    ތަޞްދީޤުކޮށްގެން 

ގާނޫނުތައް މި  އާއި  ޤާނޫނުއަސާސީ  ރއާްޖޭގެ  ނޫން  ގޮތަކަށެއް  ފާސްވާ  އޮޓޮމެޓިކުން  ބަޖެޓއާެކު  އެ  މެޝަރސްތައް 

ހުންނަނީކީ. މިއީ ވަރަށް ދަތި މައްސަލައަކަށްވާނީ. އެއީ ބަޖެޓު މި ހުށަހަޅަނީ. ހުށހަަޅއަިގެން ބަޖެޓު ބަހުސްކޮށްގެން 

ސް ތެރޭގައި ބަޖެޓު ނިންމާ ދާނީ. އެހެނވްީމާ، އެ ނިއު ރވެެނިއު މެޝާރސް  މަސް ދވުަ  1އައިސް، މެންބަރުން  

މިއަށްވުރެ  އަޅުގަނޑުމެން  ނުލާ  މއިަށް  މިއަށވްުރެ،  ހީވަނީ  އަޅުގަނޑަށް  އެހެންވީމާ،  ނާންނާނެ.  ތަކެއް 

 ފުޅާދާއިރާއެއްގައި މަޝްވަރާކޮށްގެން ނިންމަންޖެހޭ ޒާތުގެ ކަމއެްހެން މިއީ. 

 

 އިރާގެ މެންބަރު އިބްރާހީމް ރަޝީދު ވާހަކަދއެްކެވުން: މާފަންނު މެދު ދާ

ދއަުލަތުގެ   ބަޖެޓާ،  މި  މިހާރު  ތި   2022އާދެ!  އަޅުގަނޑުމެންނަށް  ބަޖެޓު  މއިަންނަ  ނުގުޅޭތޯ.  ބަޖެޓާ  ގެ 

 ؟ރެކޮމެންޑޭޝަން ލވެިދާނެ. މިހާރު ލިޔަސް އަންނާނެ ތަފާތެއް ނޯންނާނެ ނޫންތޯ

 ރިޔާސަތުން ވާހަކަދެއްކެވުން:

އިނގޭތޯ.  އާ މޑަުކޮށްލަދއެްވާ  އިހަށް  މެންބަރު.  އިއްޒަތްތެރި  ދާއިރާގެ  މެދު  މާފަންނު  ޝުކުރިއްޔާ  ދެ! 

ޔަޢުޤޫބު   މެންބަރު  އިއްޒަތްތެރި  ދާއިރާގެ  ދާންދޫ  ދަނންވަާލަނީ  ވޯޓަށް  މިހާރު  ދެން  އަޅުގަނޑު  )ވަގުތުކޮޅަކަށްފަހު( 

ތެރި މެންބަރު ޢަބްދުލްމުޣުނީ ހުށހަަޅާފއަިވާ ހުށަހެޅުން. އެއީ  ހުށަހަޅއުްވާ، ތިނަދޫ އުތުރު ދާއިރާގެ އިއްޒަތްالله ޢަބްދު

ދެންނވެުމަށް.  ހުށަހެޅުމަށް  ބަޖެޓާއެކު  ދއަުލަތުގެ  ބލިުތައް  ހުށަހަޅަންޖެހޭ  ހޯދުމަށް  އާމްދަނީ  ބަޖެޓުން  ދއަުލަތުގެ 

ހުށަހެޅުމަށް  މި  ގޮތަކަށް  ފެނވިަޑއަިގަންނަވާ  މެންބަރުންނަށް  އިއޒްަތްތެރި  އަޅުގަނޑު   އެހެނވްީމާ،  ވޯޓުދިނުމަށް 

 ފުރުޞަތު ހުޅުވާލަން. )ވޯޓުދެއވްުން( އަޣުލަބިއްޔަތުން ފާސްވއެްޖެ.  

 

 މާފަންނު މެދު ދާއިރާގެ މެންބަރު އިބްރާހީމް ރަޝީދު ވާހަކަދއެްކެވުން: 

އަޑު ނުލިބޭ   މިހާރު  ބައެއް.  ފަރާތްތަކުން އެބަބުނޭ ނޫސްތަކުން  ބއަެއް  މި މުޤައްރިރު އަޑު ނުލިބޭ ކަމަށް  ކަމަށް. 

 ؟ސިއްރއެް ނުކުރޭ ނޫންތޯ އަޅުގަނޑުމެންނއެް

  

 )ވަގުތުކޮޅަކަށްފަހު( 

  

 ރިޔާސަތުން ވާހަކަދެއްކެވުން:

 އާދެ! މިހާރު އަޅުގަނޑު ފުރުޞަތު އަރވުަނީ ހުޅުދޫ ދާއިރާގެ އިއޒްަތްތެރި މެންބަރު އިލްޔާސް ލަބީބަށް.

 

 ވާހަކަދެއްކވެުން: ހުޅުދޫ ދާއިރާގެ މެންބަރު އިލްޔާސް ލަބީބު 

އަޅުގަނޑުގެ   ބޭނުނވްޭ.  އަޅުގަނޑު  ހުށަހަޅަން  ރެކޮމެންޑޭޝަނެއް  އިތުރު  ތެރއެަށް  ރެކޮމެންޑޭޝަންސް  ބަޖެޓު 

ދވިެހިރާއްޖޭގެ އިދާރީ ދއާިރާތައް ލާމަރުކަޒީ އުސޫލުން ހިންގުމުގެ ގާނޫނުގެ    7/ 2010ހުށަހެޅުމަކީ، ގާނޫނު ނަންބަރު  

ސްޓަރީ އޮފް ފިނޭންސްއިން ކަނޑައަޅާ ފިސްކަލް ފޯމިއުލަރ ބޭނުންކޮށްގެން ދއަުލަތުގެ  ވަނަ މާއްދާގެ ދަށުން މިނި 79

އާމްދަނީން   ކުރާ  އަންދާޒާ  ގޮތުގައި  އާމްދަނީގެ  ބަޖޓެުގެ  ފާސްކުރާ  އަހަރަކަށް  އެ  ކއަުންސިލުތަކަށް  ބަޖެޓުން 

ބަދަލެއް ގެންނަންޖެހޭތޯ ރައްޔިތުންގެ   )ފަހެއް( އިންސއަްތަ އާއި ބްލޮކްގްރާންޓު ދޭ އުސޫލަށް  5މަދވުެގެން ލިބިދެވޭ  

މަޖިލީހުގެ މާލއިްޔަތު ކޮމިޓީން ދިރާސާކުރުމަށްފަހު، އިޞްލާޙެއް ގެންނަންޖެހޭނަމަ ރައްޔިތުންގެ މަޖިލީހުގެ ލާމަރުކަޒީ  

 ކޮމިޓއީަށް ހުށަހެޅުމަށް. 

 

 ރިޔާސަތުން ވާހަކަދެއްކެވުން:

 ތިނަދޫ އުތުރު ދާއިރާގެ އިއްޒަތްތެރި މެންބަރު ޢަބްދުލމްުޣުނީ. 

 

 ތިނަދޫ އުތުރު ދާއިރާގެ މެންބަރު ޢަބްދުލްމުޣުނީ ވާހަކަދއެްކވެުން: 

އަޅުގަނޑު   ހުށަހެޅުމަށް  ހުށަހެޅި  އެ  ލަބީބު  އިލްޔާސް  މެންބަރު  އިއްޒަތްތެރި  މެންބަރު.  އިއޒްަތްތެރި  ޝުކުރިއްޔާ 

 ތއާީދުކުރަން.  

 

 ތުން ވާހަކަދެއްކެވުން:ރިޔާސަ

އިއޒްަތްތެރި   ދާއިރާގެ  އުތުރު  ތިނަދޫ  ހުށަހަޅއުްވާ،  ލަބީބު  އިލްޔާސް  މެންބަރު  އިއޒްަތްތެރި  ދާއިރާގެ  ހުޅުދޫ  އާދެ! 

ގޮތަކަށް   ފނެވިަޑައިގަންނަވާ  މެންބަރުންނަށް  އއިޒްަތްތެރި  ހުށަހެޅުމަށް  ތއާީދުކުރައްވާފައިވާ  ޢަބްދލުްމުޣުނީ  މެންބަރު 

މަށް އަޅުގަނޑު ފުރުޞަތު ހުޅުވާލަން. )ވޯޓުދެއްވުން( އިއްތިފާޤުން ފާސްވެއްޖެ. އާދެ! އަޅުގަނޑު މިހާރު  ވޯޓު ދިނު

ދަންނަވާލަނީ   ހުށަހަޅާފއަިވާ   2022މި  މަޖިލީހަށް  ރައްޔިތުންގެ  ފިނޭންސއްިން  އޮފް  މިނިސްޓަރ  އަހަރަށް  ވަނަ 

ކޮމި  36.925424524 ބަޖެޓަށް  ދއަުލަތުގެ  ރުފިޔާގެ  އިތުރުވި  ބިލިއަން  ސަބަބުން  އިޞްލާޙުތަކުގެ  ގެނައި  ޓީން 

ރުފިޔާއާއެކު،    73.856026 އަދަދަކީ   2022މިލއިަން  ޖުމްލަ  ބަޖެޓުގެ  ދއަުލަތުގެ  ލަފާކުރާ  އަހަރަށް  ވަނަ 

ކަނޑައަޅައި،    36.999280550 ކަމަށް  ރުފިޔާ  ބަޖެޓު   2022ބިލއިަން  ބަޖެޓުގައިވާ  ފާސްކުރާ  އަހަރަށް  ވަނަ 

ގޮތް   ފާސްކޮށްފއަިވާ  ބއަިކުރެވޭ  ކޮމިޓީން  ބަޖެޓަށް  އެ  އަދި  އެއްގޮތަށް  ސްޓްރަކްޗަރާ  އެޕްރޮޕްރިއޭޝަން  ނުވަތަ 

ކޮމިޓީގެ  2021ނވޮެންބަރު    18ރެކޮމެންޑޭޝަންތަކާއެކު،   ބޭއްވޭ  އިއްޒަތްތެރި   11ގައި  ބައްދަލވުުމުގައި  ވަނަ 

ވޯޓުލުމުގެ މިހާރު  އަޅުގަނޑު  ގޮތަކަށް  ފނެްނަ  ފާސްކުރުމަށް  އެހެނވްީމާ،  މެންބަރުން  ހުޅުވާލާނަން.  ފުރުޞަތު   

އިއްޒަތްތެރި މެންބަރުންނަށް ދނެްމެ އަޅުގަނޑު މި ދެންނެވި ބަޖެޓުގެ އަދަދާއެކު، ބަޖެޓު ފާސް ކުރުމަށް އިއްޒަތްތެރި  

ޓު މެންބަރުންނަށް ފނެވިަޑައިގަންނަވާ ގޮތަކަށް ވޯޓު ދއެވްުމަށް އަޅުގަނޑު ފުރުޞަތު ހުޅުވާލަން.  ފެންނަ ކަމަށް ވޯ

ކޮމިޓީގެ   މި  އަދި  ދެން  އާދެ!  )ވަގުތުކޮޅަކަށްފަހު(  ފާސވްއެްޖެ.  އިއްތިފާޤުން  )ވޯޓުދއެވްުން(  ވަނަ   2ދިނުމަށް. 

ފާސްކޮށްފއަވިަނީ    2021ނިންމުން.   މަޖިލީހުން  ރައްޔިތުންގެ  އަހަރަށް  ރުފިޔާ    34.922716599ވަނަ  ބިލިއަން 

ބިލއިަން    34.167687519 ހުނންާނެ ކަމަށް ލަފާ ކުރވެެނީ  ވަނަ އަހަރު ނިމއޭިރު ޖުމުލަ ބަޖެޓު  2021ނަމވަެސް،  

ބަޖެޓުގައި   ރިވައޒިްކުރި  ވީމާ،  އޮފް   2021ރުފިޔާގައެވެ.  މިނިސްޓަރ  ކުރުމަށް  އިތުރު  ބަޖެޓަށް  އަހަރުގެ  ވަނަ 

ޖުމުލަ   ފޮނވުާފައިވާ  އިއްޒަތްތެރި   2.244970920ފިނޭންސއްިން  ފާސްކުރުމާމެދު  ބަޖެޓު  ރުފިޔާގެ  ބިލއިަން 

)ވޯޓުދެއްވުން(  މެ ހުޅުވާލަން.  ފުރުޞަތު  އަޅުގަނޑު  ދެއްވުމަށް  ވޯޓު  ގޮތަކަށް  ފެނވިަޑއަިގަންނަވާ  ންބަރުންނަށް 

ފާސވްއެްޖެ.  ؟ ޒަރީރު އިއްތިފާޤުން  ފާސްކޮށް    2022އެހެނވްީމާ،  އާދެ!  ބަޖެޓު  ދއަުލަތުގެ  ލަފާކުރާ  އަހަރަށް  ވަނަ 

ނޑު ހުރިހާ އިއްޒަތްތެރި މެންބަރުން ވެސް މި ކޮމިޓީގެ މަސައްކަތަށް  ނިމުނީ ކޮމިޓީ މަރުޙަލއާިން. އެހެނވްީމާ، އަޅުގަ

  2022ދއެްވި އެއްބާރުލުމާއި އަދި ދއެްވި ވަގުތަށް ޓަކައި ވަރަށް ބޮޑަށް ޝުކުރު ދަންނަވަމުން އަޅުގަނޑު ބަޖެޓު،  

ޝު މެންބަރުންނަށް  ހުރިހާ  ކޮމިޓީގެ  ދިރާސާކުރާ  ބަޖެޓު  ދައުލަތުގެ  ލަފާކުރާ  އަހަރަށް  ދަންނވަަމުން ވަނަ  ކުރު 

 ބއަްދަލވުުން މިހިސާބުން ނިންމާލަން. ވަރަށް ބޮޑަށް ޝުކުރިއްޔާ.  

 

________________ 


